
Kolding, 8. Oktober 1558.
Dronning Dorothea til Mogens Gyldenstjerne.

Dronningen beder ham give Brevviseren Johannes Antoni, der studerer Teologi, Kost og Bolig paa Slottet til
Fremme af hans Studier. Dorothea vonn Gotts gnadenn zu Dennemarken. . . . . . .,der Wenden vnd Gotten
königin etc.,geborn zu Sachss[en]. Vnsern gnedigsten grus zuuorn. Ernuhest[er] . . . . . . . .besunder lieber.
Jegenwertiger zeiger. . . . . . . . . . . . . . . jst alhir im ampt Koldingen geborn vnnd ist vnns. . . . . . . . . berumbt
wordenn, das er ein christlicher frommer . . . . . . . sey vnnd vleissig studyre, vnnd sey nun ferner w . . . . . . . .
.solchenn seynen angefangnen studijs in der heiligen. . . . . . .forttzufarenn. Weill er dann arm
vn[dvnvor]mugendt ist vnnd vnns derhalb vmb hulff vnd gnedigste furderunge vnderthenigst ersucht vnnd
angelangtt, als habenn wir vf sein vnnd anderer pitt vnnd ansuchenn jme an euch dise vnsere gnedigste
fordernusschrifft gnedigst mitteylen wollenn. Vnnd begeren demnach ann euch mit gunsten vnd gnedigst, jr
wollett dem allmechtigenn zu ehren vnnd vnns zu gnedigster wilfarunge befordern vnnd verschaffenn, das
disser Johannes Anthonj zu Coppenhagenn vffm schloß bey denn sengers in der cantorey oder sunst, do es
gelegenn sein mag, ein freyen tisch, platz vnd notturfft vnderhaltt mit essen vnd trincken haben muge. Vnnd
wollett euch hirinne vmb dißer vnser gnedigsten vorpitt willenn, wie auch vnser besonder gnedigst
vertrawenn stehett, vnbeschwert vnnd guthwillig erzeigenn. Das seind wir vhm euch als vnsern besondern
liebenn hinwidder mit besondern gnadenn vnd allem gutten zu erkennenn gneigtt. Datum Koldingen den 8.
tag octobris anno etc. 58.

(Bagpaa: Seglet og Udskriften:)

Dem ernuhesten vnnd erbarn, vnserm besundern liebenn ern Mangnus Guldenstern, rittern, stadthaltern zu
Coppenhagen etc.

